
FANM LINIVE KREYOL, NWE, LIB.. 

Man sé nonm man sé fanm 

Nwè, blan, mwen sé flanm 

Kréyati Bondyé 

Kréyati limanité 

Bel kaprès ? Bel milatrès ? 

Bel chabinn doré ? 

Mi zafè ! 

 

« Marius », « ki koulè manman’w ? ki koulè papa ‘w ? »  

« Nwè ! » Sé nwè épi sétout.. « wap-bap » ! 

 

Pas mwen kontan man nwè  

Lanmen épi tjè mwen ouvè 

Pou tout kalté pep adan linivè 

Vwayajé tout koté, van dan vwèl  

Men, péyi mwen toujou pli bel 

 

Sé konsa, latristes, dousè, lanmou ,fè siwawa  

Adan tjè mwen pou limanité an pwapwa. 

Mizè, lanmo, dlo dan zié simayé toupatou  

Mwen pa dekourajé, bondyé la épi nou 

 

Man sé fanm kréyol  ka volé kon zwézo  

Palé kréyol ! Pa kité mwen pati avolo 

Kité mwen ba la ri chènn san chèlèlè  

Man sé libèté ki pa flègèdè 

Man pa bi ba ki anglé, 

Man pa pi ba ki fransé 

Ba mwen plas mwen pou demen  

Man pa vini an chinpontonng men rivé pli lwen,  

E pou nou pa rété san ayen . 

  

Bwa pou alé manmay… « wap-bap » ! 

